ՆԱԽԱԳԻԾ

          ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ
Ո Ր Ո Շ Ո Ւ Մ 

 __________ 2014 թվականի N ____ - Ն
ՊԵՏԱԿԱՆ ՏՈՒՐՔԻ ԳԾՈՎ ԱՐՏՈՆՈՒԹՅՈՒՆ ՍԱՀՄԱՆԵԼՈՒ ՄԱՍԻՆ
------------------------------------------------------------------------------------------------------
 

Համաձայն «Պետական տուրքի մասին» Հայաստանի Հանրապետության օրենքի 31-րդ հոդվածի 1-ին մասի «բ» կետի և «Հայաստանի Հանրապետության բյուջետային համակարգի մասին» Հայաստանի Հանրապետության օրենքի 19-րդ հոդվածի 3-րդ կետի՝ Հայաստանի Հանրապետության կառավարությունը որոշում է. 

1. Սահմանել, որ 2014 թվականի փետրվարի 24-ից մարտի 2-ը կայանալիք` համահայկական ձմեռային առաջին խաղերին մասնակցելու նպատակով Հայաստանի Հանրապետություն ժամանող մարզական պատվիակության անդամ հանդիսացող օտարերկրյա քաղաքացիներն ազատվում են մուտքի արտոնագրի տրամադրման համար նախատեսված պետական տուրքի վճարումից:

2. Հայաստանի Հանրապետության արտաքին գործերի նախարարին և Հայաստանի Հանրապետության կառավարությանն առընթեր Հայաստանի Հանրապետության ոստիկանության պետին` մինչև 2014 թվականի մարտի 15-ը Հայաստանի Հանրապետության սպորտի և երիտասարդության հարցերի նախարարություն ներկայացնել տեղեկատվություն սույն որոշման 1-ին կետում նշված պետական տուրքի չափի վերաբերյալ:

3. Հայաստանի Հանրապետության սպորտի և երիտասարդության հարցերի նախարարին` սույն որոշման 2-րդ կետում նշված տեղեկատվությունն ստանալուց հետո մեկամսյա ժամկետում սահմանված կարգով Հայաստանի Հանրապետության կառավարություն ներկայացնել առաջարկություն Հայաստանի Հանրապետության 2014 թվականի պետական բյուջեով նախատեսված Հայաստանի Հանրապետության կառավարության պահուստային ֆոնդից այդ հաշվետվություններում նշված գումարի չափով Հայաստանի Հանրապետության սպորտի և երիտասարդության հարցերի նախարարությանը սույն որոշման 1-ին կետում նշված պետական տուրքի վճարումից ազատված մուտքի արտոնագրերի համար նախատեսված պետական տուրքի գումարների փոխարեն Հայաստանի Հանրապետության պետական բյուջե վճարելու նպատակով գումար հատկացնելու մասին:

4. Սույն որոշումն ուժի մեջ է մտնում պաշտոնական հրապարակմանը հաջորդող օրվանից։
ՀՀ արտաքին գործերի նախարարի տեղակալ Շավարշ Քոչարյան
ՀԻՄՆԱՎՈՐՈՒՄ
«Պետական տուրքի գծով արտոնություն սահմանելու մասին» ՀՀ կառավարության որոշման ընդունման անհրաժեշտության վերաբերյալ
«Պետական տուրքի գծով արտոնություն սահմանելու մասին» ՀՀ  կառավարության որոշման ընդունման անհրաժեշտությունը պայմանավորված է 2014 թվականի փետրվարի 24-ից մարտի 2-ը կայանալիք համահայկական ձմեռային առաջին խաղերով:
ՏԵՂԵԿԱՆՔ

«Պետական տուրքի գծով արտոնություն սահմանելու մասին» ՀՀ կառավարության որոշման ընդունման կապակցությամբ իրավական այլ ակտերում փոփոխություններ կատարելու մասին
«Պետական տուրքի գծով արտոնություն սահմանելու մասին» ՀՀ կառավարության որոշման ընդունման դեպքում իրավական այլ ակտերում փոփոխություններ կատարելու անհրաժեշտություն չի առաջանա:
ՏԵՂԵԿԱՆՔ

«Պետական տուրքի գծով արտոնություն սահմանելու մասին» ՀՀ կառավարության որոշման ընդունման դեպքում պետական բյուջեում ծախսերի և եկամուտների ավելացումների կամ նվազեցումների մասին
«Պետական տուրքի գծով արտոնություն սահմանելու մասին» ՀՀ կառավարության որոշման ընդունման դեպքում պետական բյուջեում ծախսերի և եկամուտների էական ավելացումներ կամ նվազեցումներ չեն նախատեսվում:

ԱՄՓՈՓԱԹԵՐԹ

«Պետական տուրքի գծով արտոնություն սահմանելու մասին» ՀՀ կառավարության որոշման նախագծի վերաբերյալ 
շահագրգիռ մարմինների ներկայացրած առարկությունների և առաջարկություննների մասին  

	№
	Առարկության, առաջարկության հեղինակը
	Առարկության, առաջարկության բովանդակությունը
	Եզրակացություն
	Կատարված փոփոխությունը

	1.
	ՀՀ սպորտի և երիտասարդության հարցերով նախարարություն

01.02.2014թ. № 1/12/113-14
	Դիտողություններ և առաջարկություններ չկան:

	Ընդունվել է:
	

	2.
	ՀՀ ֆինանսների նախարարություն

08.02.2014թ. № 1/6.2-2/1640-14
	Նախագծի վերա​բերյալ հայտնում ենք, որ անհրաժեշտ է ներկայացնել նաև համա​հայ​կական ձմեռային առաջին խաղերին մասնակցելու նպատակով ՀՀ ժամանող մարզական պատվիակության անդամ հանդիսացող օտարերկրյա քաղա​քացիների վերաբերյալ տվյալները, մասնավորապես` պատվիրակության այն անդամ​ներին, որոնք ազատվելու են մուտքի արտոնագրի տրամադրման համար նախատեսված պետական տուրքի վճարումից:
	Չի ընդունվել:
	Համա​հայ​կական ձմեռային առաջին խաղերին մասնակցելու նպատակով ՀՀ ժամանող մարզական պատվիակության անդամ հանդիսացող օտարերկրյա քաղա​քացիների վերաբերյալ տվյալները որոշմամբ նախատեսելը նպատակահարմար չէ: Միևնույն ժամանակ, նախագծի կատարումն ապահովելու նպատակով իրավասու գերատեսչության կողմից  աշխատանքային կարգով ներկայացվելու են վերոնշյալ անձանց համապատասխան ցուցակներ:

	3.
	ՀՀ ոստիկանություն

10.02.2014թ. № 24/257
	Առաջարկություններ և առարկություններ չկան:
	Ընդունվել է ի գիտություն:
	

	4.
	ՀՀ արդարադատության նախարարություն

18.02.2014թ. № 02/963-14
	1. Նախագիծը համապատասխանում է Հայաստանի Հանրապետության Սահմանադրությանը: 

2. Նախագիծը համապատասխանում է հավասար և ավելի բարձր իրավաբանական ուժ ունեցող իրավական այլ ակտերի դրույթներին:

3. Նախագծում իրավական այլ ակտերի նորմերի անհարկի կրկնություններ առկա չեն: 
4. Նախագծում անհրաժեշտ բոլոր հարցերը կարգավորված են:



5. Նախագիծն իր մեջ Հայաստանի Հանրապետության կառավարության 2009 թվականի հոկտեմբերի 22-ի «Նորմատիվ իրավական ակտերի նախագծերի հակակոռուպցիոն բնագավառում կարգավորման ազդեցության գնահատման իրականացման կարգը հաստատելու մասին» թիվ 1205-Ն որոշմամբ հաստատված կարգի 9-րդ կետով նախատեսված որևէ կոռուպցիոն գործոն չի պարունակում:
 6.Նախագծում առկա են խմբագրման կարիք ունեցող դրույթներ: Այսպես` նախագծի 2-րդ և 3-րդ կետերը խմբագրման կարիք ունեն, մասնավորապես` հիշյալ կետերում «հաշվետվություն» բառն անհրաժեշտ է փոխարինել «տեղեկատվություն» բառով: 

7. Օրենսդրական տեխնիկայի կանոնները  պահպանված են: 

8. Նախագիծն անհրաժեշտ է   համապատասխանեցնել սույն եզրակացության 6-րդ   կետին:


	Ընդունվել է:
	Նախագծի 2-րդ և 3-րդ կետերում «հաշվետվություն» բառը փոխարինվել է «տեղեկատվություն» բառով:


